
квер гIатIидаб
 «Гумбет» газета

ХIурматиял районцоял, 
диналъул вацал ва яцал! 

Баркула нужеда нилъе-ца 
хIурматияб куцалъ, цоцаз-
даса разилъиялъул ахIвал-

хIалалда нухда регIулеб КIал-
биччаялъул гIид! 

 Аллагьас ккурал кIалалги 
гьабураб гIибадатги аза-аза-
риде бахинабун, къабул гьа-

беги. Рамазан моцIалъул ба-
ракатги нилъеда тIаса унгеги. 
ТIаде-тIадеялъулги Аллагьас 
рамазан моцI, балагь-къва-
рилъиялдаса цIунун, тIаде 

щваги, гьеб тIадегIанаб дара-
жаялда тIобитIизе тавпикъги 
кьеги. Амин! 

Гьарула щивасе талихI, ро-
хел, икъбал.

БаркИял

«Гумбет район» муниципалияб районалъул бетIерасул ишал тIуразарулев 
ГIабдулахIажи ГIабдулкъадиров

Баркула КIалбиччанкъо!

Гумбет районалъул ад-
министрациялда данделъи 
тIобитIана ва гьоркьоб лъуна 
налогал ракIариялъул план 
тIубаялъул хIакъалъулъ суал.

Данделъиялда гIахьаллъана 
Федералияб  налоговияб хъу-
лухъалъул районазда гьор-
кьосеб № 12 инспекциялъ-
ул вакилзаби, нухмалъулев 
МухIамаднаби Набиевасул 
бетIерлъиялда. Гьенире ахIун 
рукIана учреждениязул, 
гIуцIабазул нухмалъулел, роса-
базул поселениязул бутIрул ва 
гьезул заместителал, гьединго 
районалъул администрациялъ-
ул жавабиял хIалтIухъаби.

Данделъи бачана «Гум-
бет район» муниципали-
яб районалъул бетIерасул 
ишал тIуразарулев ХIайбула 
ГIабдурахIмановас. Гьес кIвар 
буссинабуна налогазул щибаб 
тайпаялъул планал тIуразе кке-
ялде, росабазул поселениязул 

администрациялги территори-
алиял отделалги цадахъ рекъ-

он, планал тIуразариялда тIад 
хIалтIизе хIажат букIиналде. 

Хадув кIалъазе вахъарав 
МухIамаднаби Набиевас би-
цана щибаб росдал поселени-
ялда ракьалдаса, буголъиял-
даса, транспорталдаса налог 
бакIариялъул, 2017 соналъул 
налоговиял ва налоговиял гурел 
доходал тIураялъул бугеб хIал. 

КIвар буссинабуна гьеб хIалтIи 
лъикI инелъун, районалъул 

бакIалъулаб самоуправлени-
ялъул органазулгун цадахъаб 
хIалтIи гIуцIизе ккеялде.

Гьоркьоб лъураб суалал-
да тIасан кIалъазе рахъа-
на налоговияб хъулухъалъ-
ул хIалтIухъаби МухIамад  
ДаидхIажиев, Абубакар ГIаб-
дулаев, МухIамад МухIама-
дов, Асият ГIумарахъаева, 

районалъул администраци-
ялъул бетIерасул заместитель 
РурухIма Халидов, «Село 
Килятль» росдал поселениялъ-
ул администрациялъул бетIер 
АхIмад Каримов, «Село Верх-
нее Инхо» росдал поселениялъ-
ул администрациялъул бетIер 
МухтарахIмад МухIамадов. 

Ахиралда хIасилазулаб кIа-
лъаялда ХIайбула ГIабдурахI-
мановас данделъиялда гIа-
хьаллъарал ахIана налогал 
ракIариялде жавабчилъигун 
ралагьизе, бичIчIизабуна нало-
гал ракIариялъул планал тIурай 
муниципалиял гIуцIабазул 
хIаракатчилъиялъул аслияб 
бутIалъун кколеблъи. «Му-
ниципалитетги налогови-
яб хъулухъги цадахъ рекъон 
хIалтIани, нилъер цебетIей 
букIине буго» - ян тIадежубана 
ГIабдурахIмановас.

Информациялъул 
«Гумбет» гIуцIи

Гумбет районалда гьоркьоб лъуна налогал ракIариялъул планал тIураялъул суал

Дагъистан Республика-
ялъул ва территориалияб 
цебетIеялъул министер-
ствоялъ 2017 соналъул 15 
июналда № 38 –од, тасдикъ 
гьаруна муниципалиял рай-
оназда ва шагьаразул окру-
газда социалиябгун экономи-
кияб цебетIеялъул рахъалъ 
ккарал хIасилал. Дагъистан 
Республикаялъул бищун 
цебетIураб 6 муниципалияб 

районалда гьоркьоб буго Гум-
бет район. КIиабилеб сон буго 
район церетIуразул кьерда бу-
гелдаса.

  
ХIасилал гьоркьор лъолаго 

«Гумбет район» муниципали-
яб районалъул бетIерасул ишал 
тIуразарулев ГIабдулахIажи 
ГIабдулкъадировас абуна, 2014 
соналъул 6 маялда Дагъистан 
Республикаялъул хIукуматалъ 

къабул гьабураб, социалияб-
гун экономикияб цебетIеялъул 
хIасилал лъикIлъизариялъул 
хIакъалъулъ № 208 абилеб 
хIукмуялда рекъон, районалъул 
киналго отделазда цебе масъа-
ла лъун букIанин хIукмуялъул 
щибаб пункт 120 процентал-
даса гIодобе ккезе течIого 
тIубазабизе ккеялъул масъала. 

«Щибаб идара лъикI 
хIалтIиялъул хIасиллъун кко-

ла, социалиябгун экономики-
яб рахъ цебетIурал муници-
палиял районазда гьоркьобе 
нилъер район кIиабилеб со-
налъги ккей, амма нилъер 
ресал руго 2017 соналъ жеги 
цIикIкIарал хIасилал роси-
зе», - ян абуна ГIабдулахIажи 
ГIабдулкъадировас.

«Гумбет» РИО

Социалиябгун экономикияб рахъалъ церетIурал районазда гъорлъ рехсана исанаги Гумбет рай-

ХIурматиял бакълъулазул 
гIолилал, бахIарчиял умуму-
зул ирсилал! 

РакI-ракIалъ баркула Рос-
сиялъул гIолилазул къо. Ну-

жер лъаялда, творческияб 
хIаракатчилъиялда, жигаралда 
бараб буго нилъер ВатIаналъул 
жакъасебги, букIинесебги, хал-
къалъул рухIиябги материали-

ябги бечелъи.
РакIчIараб буго райо-

налъул экономика, маданият 
цебетIезабиялъулъ нужеца ха-
дубккунги мустахIикъаб бутIа 

лъезе букIиналда. 
Гьарула нужее сахлъи, 

цIалулъ, хIалтIулъ бергьен-
лъаби, гIумруялъулъ икъбал ва 
талихI.

Баркула Россиялъул гIолилазул къо!

«Гумбет район» муниципалияб районалъул бетIерасул ишал тIуразарулев 
ГIабдулахIажи ГIабдулкъадиров

ЦеБетIеялъул Нухда

Бакълъулазул район – лъикIазул кьерда

ракьул, БуголъИялъул, траНспорталъул Налогал…

Налогал кьеялдалъунги борцуна районалъул даража

Министерствоялъ 
гIарац кьола лъимал роол 

лагеразде ритIизе

МелъелтIаса Сахратула 
МухIамадов

Медикияб 
хъулухъалъул макъам 

борхизелъун

19 июналда «Гумбет рай-
он» муниципалияб райо-
налъул бетIерасул ишал 
тIуразарулев ГIабдулахIажи 
ГIабдулкъадировасул нух-
малъиялда тIобитIана лъи-
малаз роолилаб хIухьбахъи 
тIобитIиялда хурхараб суал 
гьоркьоб лъураб данделъи.

Данделъиги рагьун, ГIаб-
дулкъадировас абуна роолил 

каникулазул заманалда лъима-
лазе хIухьбахъи гIуцIи жаваб-
чилъи цIикIкIараб хIалтIи кко-
лилан, лъимадуе хIинкъи гье-
чIолъи ва эбел-инсуе рекIее па-
рахалъи букIинабиялъе пайда-
яб бугилан.

Лъималазул роолил хIухь-

бахъи гIуцIиялъе хIадурун 
буго кIвар бугел тадбирал-
ги рихьизарун план. ГIуцIизе 
ккола хIухьбахъи гьабулеб 
бакIалдеги гьениса нахъеги ра-
чин чIобого.     КIалъазе вахъа-
рав районалъул администраци-
ялъул бетIерасул заместитель 
АхIмад Сулаймановас абу-
на: «Цо-цо умумуз жидерго 
лъималазе роолил хIухьбахъи 

гIуцIиялде кIвар кьоларо. Ре-
сукъал хъизабазе социалияб 
рахъкквей букIинелъун, лъи-
мал къватIахъ свердичIого, 
гьез гIадлухвеял гьаричIого 
рукIинелъун, лъайкьеялъул 
отделалъ, гIолилазул полити-
каялъул ва спорталъул коми-

теталъ хIалтIи гIуцIулеб  буго 
лъималазе роолил хIухьбахъи 
ва сахгьари гIуцIиялъе. Лъай-
кьеялъул учрежденияз умуму-
зухъе щвезабун буго хIажатаб 
информация. Дагъистан Респу-
бликаялъул лъайкьеялъул ва 
гIелмуялъул министерствоялъ 
кьолеб буго 7-15 сон барал лъи-
малаз 21 къоялъ хIухьбахъарал 
ва сахлъи щула гьабурал уч-
реждениязе путевкаялъухъ 
кколеб гIарац. 

   Гьоркьоб лъураб суалалда 
хурхун гьединго кIалъазе рахъ-
ана районалъул лъайкьеялъул 
отделалъул нухмалъулев Муса 
КъурамухIамадов, районалъ-
ул администрациялъул саназде 
рахинчIезда гьоркьоб хIалтIи 
гьабиялъул рахъалъ специ-
алист МухIамад Зубаиров, 
культураялъул, физическияб 
культураялъул, спорталъул, 
туризмалъул ва гIолилазул 
политикаялъул отделалъул 
нухмалъулесул заместитель 
НурмухIамад МухIамадов.

«Гумбет» РИО

2017 сон Дагъистан Ре-
спубликаялда лъазабун буго 
Каспиялъул лъагIеллъун. 
Республикаялъул тIабигIиял 
сурсатазул Министерство-
ялъул ахIиялъул рахъги ккун, 
20 июналда Гумбет районалда 
тIобитIана «Нилъер гIоразе 
ва хIоразе-рацIцIалъи» абу-
раб акция.

  ГIандигIорул ва ЛъаратIа 
лъаралъул рагIаллъаби рищни-

къулалдаса рацIцIад гьаризе 
субботник тIобитIана. Гумбет 
районалъул администраци-
ялъул бетIерасул заместитель 
ХIайбула ГIабдурахIмановас 
абуна цIикIкIараб къада-
ралда Игьали, Гъоркь Инхо, 
ЧIиркъатIа, Килалъ, ЛъаратIа, 
ТIад Инхо, ЧIикь росабалъа 
гIадамалги рахъун, гIорул, лъа-
рал рагIаллъаби, гьенибе лъим 
чвахулел кIкIалал рищни-къу-

лалдаса рацIад гьарунин. 
Цо гьеб къоялъ гурелги тIо-

ритIулел руго цIалдохъабиги, 
росдал гIадамалги гIахьаллъун 
субботник. ХIисабалде босун 
буго хадурккунги тIоритIизе 
ва сверухъ бугеб тIабигIат 
цIуниялъе, Каспий ралъдалъе 
чвахулел лъинал рацIцIад 
чIезариялъе хIалтIи гьабизе.

                  
    «Гумбет» РИО

  - Бабаюрталъул зонаялда 
ругел бакълъулазул СПКязул 
хъутабазда, исана гьава-бакъ-
алъул рахъалъ санагIалъи 
гьечIел шартIал рукIиналъ, 
гIаммаб гIи-боцIуе рагIи-хер 
хIадуриялъе квалквал кко-
леб буго, - ян бицана рай-
оналъул экономикаялъул,  
росдал магIишаталъул ва 
буголъиялъул гьоркьорлъа-
базул отделалъул нухмалъу-
лесул заместитель Ибрагьим 
Ибрагьимовас.

 Бугониги СПКязул нух-
малъулез хIаракат бахъулеб 
буго, щибаб роцIараб къо-
ялдасан пайдаги босун, ха-
салоялде гIаммаб гIи-боцIуе 
рагIи-хералъул нахърател 
букIинабизе.

23 июналде СПКяз 
хIадурун буго 902 тонна харил. 
ГIадамаз жалго бетIергьанаб 
гIи-боцIиялъе хIадурун буго 
950 тонна. Кинабниги гьеб кко-
ла 1852 тонна. Гьелдасан «Ме-
хельтинский» СПКялъ – 180, 

Аргъвани Шамилил цIаралда  
бугеб СПКялъ – 170, «Тляра-
тинский», «Цилитлинский» 
СПКяз щибалъ 150, «Щабдух-
ский» СПКялъ – 112, «Данух-
ский» СПКялъ – 80, «Цундин-
ский» СПКялъ – 60 тонна.

 Росдал магIишаталъул про-
изводственниял кооперати-
ваз (СПКяз) ва гIадамаз жалго 
бетIергьанаб гIи-боцIиялъе 
хасалоялде хIадуризе ккола ки-
набниги 19000 тонна харил.

ГIайшат Исламбиева

СПКяз – 902, фермераз – 950

2017 соН - каспИялъул лъагIел

 «Нилъер гIоразе ва лъаразе-рацIцIалъи» акция

авлахъал харИл ЦIураБ, хъутаБИ гIИял ЦIураБ

 Россиялъул Федерациялъ-
ул Федералияб Собраниялъ-
ул Пачалихъияб Думаялъул 
депутат, «Цогояб Росссия» 
партиялъул регионазда гьор-
кьосеб координационнияб 
Советалъул нухмалъулесул 
заместитель Юрий Левицкий 
гIахьаллъана партиялъул 
Генералияб Советалъул дан-
делъиялда. Гьеб тIобитIана 
Москваялда 2017 соналъул 18 
июналда.

Данделъи рагьулаго, «Цо-
гояб Россия» партиялъул 
Генералияб Советалъул се-
кретарь, Пачалихъияб Дума-
ялъул председатель Сергей 
Неверовас цIалана партиялъул 
председатель Дмитрий Мед-
ведевасул «Цогояб Россия» 
партиялъул  Генералияб Со-
веталъул членазде барки. Дан-
делъиялда гIахьаллъаразда 
бицана улкаялъул цо-цо реги-
оназда «Цогояб Россиялъул» 
рищиязул ккарал хIасилал. 
Гьес абуна партиялъул масъ-
алалъун кколин гьаб сона-
лъул 10 сентябралда, гьаракь 
кьеялъул цогояб къо, рукIине 
кколел къагIидаби цIунун, 
тIобитIи. Партиялъ хъаравул-
лъиялде росизе кколин 15 ию-
налда РФялъул Президент В. 
В. Путинилгун букIараб гара-
чIвариялъул заманалда рорха-
рал масъалаби ва тIадкъаял. 
Президентасе халкъалъ кьолел 
суалазухъ гIенеккараб мехалъ, 

бихьулеб буго бакIазда нух-
малъулез халкъалъулгун ракI 
рагьараб гара-чIвари гьабу-
леб гьечIолъи. Жинда тIадаб 
хIалтIудехун щивав чи тIалаб-
агъазгун валагьизе ва гьелда 
тIад ургъизе ккола», - ян абуна 
Сергей Неверовас.

    Данделъиялда «2017 сона-
лъе, 2018 ва 2019 соназул пла-
новияб болжалалъе Федерали-
яб бюджеталъул хIакъалъулъ» 
Федералияб законалда хиса-

басиял гьарулаго, «Цогояб 
Россия» партиялъул аслияб це-
бехъанлъиялъулаб кIваралъул 
хIакъалъулъ» доклад гьабуна 
Пачалихъияб Думаялъул «Цо-
гояб Россия» фракциялъул 
нухмалъулев, Пачалихъияб 
Думаялъул председателасул 
заместитель Владимир Васи-
льевас.

«Цогояб Россия»       партия-
лъул проекталъулаб хIара-
катчи-лъиялъул бицана Ген-
советалъул секретарасул за-
меститель, Пачалихъияб 
Думаялъул депутат Ольга 
Баталиналъ. Партиялъ жакъа 
гIумруялде бахъинабулеб 
буго 25 проект. Гьел руссарал 
руго Президентасул Указал, 
Россиялъул Федерациялъ-
ул Федералияб Собраниялде 
гьесул ХитIабалъул пунктал, 
партиялъул рищиязда цересел 
тIадкъаял тIуразариялде. 

Нижер мухбир

Пачалихъияб Думаялъул депутат Юрий 
Левицкий гIахьаллъана «Цогояб Россия» 

партиялъул Генералияб Советалъул 
данделъиялда

«Сельсовет “Цунди-Щаб-
духский”» росдал поселени-
ялда гъорлъе кколел Щаб-
духъ, ЦIунди, ИчичIали 
росабалъе нух цIадал ранщи-
нахъе ва нухлул ракьанлъа-
баздасан иххал ине рахъал 
гьечIолъиялъ, автотранспорт 
хьвадизе санагIалъи гьечIеб 
хIалалде кколаан.

Гьеб хIалалдаса рорчIизе-
лъун, гьел росабазул гIадамаз 
кумек гьарана ракьцояв, пред-
приниматель МухIамад Диби-

ровасдасан. Гьес кьуна ункъго 
метр халалъиялъул 15 рогIоро. 
«Щабдухъ ва ИчичIали роса-
базул гIадамаз ихх ине рогIрал 
лъеялъул хIалтIи жидецаго 
мухь босичIого гьабизе тIаде 
босана. Росдал поселени-
ялъул администрациялъул 
бетIерасул заместитель Мав-
лидин Мурадовасул нухмалъ-
иялда, къокъаб болжалалда 
лъим жанисан ине рогIрал лъу-
на 15 бакIалда, кIалбиччаялъул 
гIидалъул къо тIаде щвелел-

де», - ян абуна «Гумбетов-
ское ДЭП № 10» ОООялъул 
нухмалъулев ГIалимчилав 
ГIалимчилаевас. Мавлидин 
Мурадовас абуна нухазда 
хIалтIи гьабиялда жигараб 
гIахьаллъи гьабунин жиндир-
го КАМАЗ машинагун Щаб-
духъа ГIиса ГIубайдулаевас, 
гьединго НурмухIамад Нуру-
диновас, ХIизбула Ордашовас, 
ХIажи ХIажиевас, МухIамад 
ХIажиевас, Султанбег Му-
радовас, Рамазан Нуруди-

новас, ГIусман ГIумаровас, 
ИчичIалиса ИсмагIил Ибра-
гьимовас, ХIажи Ханахъаевас, 
ГIумар Асадулаевас. 

МухIамад  Дибировас ки-
даго кумек гьабула росдал 
гIадамазе социалиял масъа-
лаби тIуразариялъе.  Цебеги 
гьес нухазда хIалтIизе буль-
дозер кьун букIана, ИчичIали 
росулъе лъим бачарал рогIрал 
къачIана, гьабула гIарцудалъун 
кумекги. Росдал гIадамал гье-
сул тIалаб-агъазалдаса роххун 

руго ва баркала кьола. 
«Щабдухъ, ИчичIали роса-

балъа гIатIиракьалде гочарал 
гIадамазул къадар 70 процен-
талде бахуна. КIалбиччаялъул 
гIидалъул къоялъ зияраталъ 
жидерго гIагаразул хабаде 
щвезе гьел магIарухъе рачIуна. 
Нух къачIаялъ, автотранспорт 
хIинкъи гьечIого хьвадизе 
рес кьуна», - ян абуна бегавул 
АхIмад Набигулаевас. 

Гумбет» РИО

МелъелтIа – Щабдухъ – ИчичIали нух къачIана

сИясат

БакIалъул нухмалъулел 
халкъалде гIагарлъизе ккола

лъИмер гьИмИчIоНИ, чIуНтула дуНял

Министерствоялъ гIарац кьола лъимал роол лагеразде ритIизе

Ресукъал хъизаназе – социалияб рахъкквей

Бакълъулазул росаБИ

ЖамагIаталъул газа нухдаги рекIуна

МелъелтIаса Сахратула 
МухIамадов

ЧIиркъатIаса КъумахIажи 
Шихмирзаев

Гъоркь Инхоса 
ГIумардибир МухIамадов

Игьалиса Сулайман
 Расулов

Бакълъулазул Басма-Бакълъулазул тарИх.   «гумБет» газеталъ 65 соН тIуБаялде

«Гумбеталъул кол-
хозчи», «Вождасул ва-
сиятал», «Бакълъулазул 
нур», «Гумбет» газетаз-
да кIвар бугел, магIна 
гъваридал макъалаби 
къватIире кьеялъулъ 
хIаракатаб гIахьаллъи 
гьабурал мухбирзаби

Щварал
 ниж ЧIиркъатIе

Щварал ниж ЧIиркъатIе, 
бихьараб нижеда гIи-боцIул 
ферма.

- Ассаламу гIалайкум!
- ВагIалайкуму салам!
- Чураби щай боцIуе гьару-

ларел?
- ЦIул гьечIого.
   - ГIачи щай руснада рухьу-

нарел?
  - Рухьине рахсал гьечIого. 

 - Щиб нужее цойги гIолареб 
жо?

  - Камун йиго 2 доярка.
  - Цойги?
  - ГIолев гьечIо 2 цIанавехь.
  - Чан хIайван фермаялда 

бугеб?
   - 325.
  - ЦIе?
 - 2400
  - Хер бугищ?
   - Колхозалда дагьав цеве 

тана цIияв председатель. Гьес 
Гъизляралдаса лъаларо, киса 
лъаларо, хасел бакьулъ бичун 
босун росулъе рехулеб буго 
рагIи-хер.

   Цебе буго хасел, хадуб 
буго их. Риидал гьабичIони, 
хасало батулароян рорхалъа-
базда чIичIилел руго хIанчIи.

   - ХIанчIи мекъе гьечIо. 
ТIасияб соналъниги цо-цо 
колхозазе нухмалъи кьолел 
кантIизе ахIдолел хIанчIи руго 
гьел, - ян абуна нижеде цевего-
сев колхозчи ГI. ГIабдулаевас.

И. Зайнудинов

ЦIияб ицц
Аргъвани росдал цо 

авалалда захIматчагIазе 
къварилъи букIана иццул. 
Гьебги хIисабалде босун 
росдал Советалъ цIияб иц-
цул рукъ базе хIукму гьабу-
на. Гьеб баялда жигаралда 
хIалтIана ХI. НурмухIамадов, 
ХI. МухIамадов, М. 
МухIамадтIаминов ва гь. ц. 

   Гьеб хIалтIудаса росдал 
захIматчагIи рази руго. Ицц 
баялъ рес кьезе буго лъим цIезе 
захIматчагIи рикIкIаде хьва-

дизе ккечIого ва гIемер заман 
гIадада хвечIого букIиналъе.

И. Ибрагьимов

Килалъан хъвалеб буго
   Килалъ гьоркьохъеб шко-

лалда хIалтIулеб буго радио-
узел. Гьенисан зама-заманалда 
кьола цIалдохъабазе тарбия 
кьеялъул темаялда переда-
чаби, гьарула гара-чIвариял. 
Гьединал темабигун кIалъазе 
рахъуна школалъул учитель-
заби. Гьединго кIалъазе рахъ-
уна цIалул церехъаби, бицуна 
комсомольцазулгун пионера-
зул организациязул хIалтIул. 
Микрофоналдасан зама-за-
маналда кьола концерталги. 
Разиго рукIуна цIалдохъаби ва 
умумул гьел тадбираздаса. 

З. Чергесова

Учительзабазул жига-
ралдалъун

    Игьали росдал Бекьхва 
магIарда кIудияб къварилъи 
букIана боцIуе гьекъезе лъим 
гьечIолъиялъ. Гьеб хIисабалде 
босун росдал гьоркьохъеб 
школалъул учительзаби да-
гьал церегIан къоязда гьени-
ре ана ва гьабуна 3 батIияб 
бакIалда боцIуе лъим гьекъезе 
санагIатаб бакI, къачIана иц-
цал. Гьеб ишалда цогидазе ми-
сал бихьизабун хIалтIана учи-
тельзаби М-Х. ХIажимурадов, 
М. ХIасанов, М-С. МухIамадов, 
ГIумархIажиев, Д-М. Шагьба-
зов ва цогидалги.

Учительзабазул жигараб 
хIалтIудаса росдал гIадамал 
разиго руго.

С. Расулов

ГIи-боцIухъабазул 
хIаракат

Данухъ росдал «БагIараб 
байрахъ» колхозалъул гIи-бо-
 цIухъабаз гьабураб хIаракатаб 
хIалтIул хIасилалда араб со-
налдаса исана цIикIкIун щвана 
бачал ва кьагIи. Масала, гьаб 
соналъул тIоцебесеб маялде 
магIишаталда букIана 84 бече 
ва 1206 кьегIер, яги араб сона-

лъул гьебго заманалде цIунун 
рукIараздаса бачал 35, кьагIи 
104 бетIералъ цIикIкIинарун 
руго.

ГIи-боцIухъабаз рагIи кьун 
буго щибаб 100 эбелалда хадуб 
90 бече ва 90 кьегIер цIунизе.

И. ГIизраилов

Ясли-ах рагьана
Колхозалъул сезонниял 

хIалтIабазде гIисинал лъимал 
ругел колхозруччаби рахъи-
налъе кIудияб  квербакъи гьа-
була ясли-ахал рагьиялъ. Гьеб 
рахъалда беццизесеб хIалтIи 
гьабулеб буго ЦIиликь рос-
дал Ленинил цIаралда бугеб 
колхозалъул правлениялъ. 
Рехсараб колхозалъул Тугъан 
гъутаналда рагьун буго сезон-
нияб ясли-ах. Гьениб буго 22 
лъимер. Лъималазе ясли-ахал-
да чIезарун руго санагIатал 
шартIал. Гьезие тарбия кьолеб 
буго Шагьар ГIисаевалъ, Загь-
ра Гъайирбеговалъ.

Яслиялда жидерго лъи-
малги тун колхозруччаби 
гъираялда хьвадула гIаммаб 
магIишаталъул хурулал 
хIалтIабазде.

А. ГIумаров

КБОялде заказал кье
Районалъул КБОялъ-

ул хIалтIухъабаз цо къада-
ралъул кIвар кьолеб буго 
захIматчагIазул рукIа-
рахъиналъул хъулухъ гьаби 
лъикI гIуцIиялде. Гьединазда-
сан цоявлъун ккола МелъелтIа 
хIалтIулев хьитазул устар А. 
ХIажиев, цIулал устарзаби 
ЧIиркъатIаса ХI. МухIамадов, 
Аргъваниса М-М. Сулейма-
нов, Игьалиса махх регъолев 
чи Г. Шапиев, пахьул къуб-
дул МелъелтIаса ХI. Булачов, 
ИчичIалиса ГI. Алхасов, Д. 
СагIдулаев ва цогидалги.

Гьеб гуребги КБОялъ къа-
бул гьарулел руго гIеретI, 
гулгун, сетка, хьитал, ретIел 
гьабизе заказал. Гьединго 
КБОялде щвезаризе бегьула 
къачIазе телевизорал, радио-

приемникал. Гьел нижехъе 
щвеялъе кьола документ, 
къачIала гарантийнияб заман-
ги бихьизабун.

М. Дайитмирзаев

Сайгъатал кьуна
 Общественнияб гIи-боцIуе 

хасалоялде рагIи-хералъул 
нахърател гьабиялъул ишалде 
кIвар кьураб хIалтIи гьабу-
леб буго ТIаса Гьарадирихъ 
росдал № 2 бригадаялда. 
Жигаралда хIалтIулел руго 
бригадаялъул членал силос 
лъеялда. Гьанжеялде гьениб 
лъун буго 30 тонна силосалъ-
ул. Силос лъеялда цогидазе 
мисал бихьизабун хIалтIана 
А. МухIамадов, Х. ГIарабова. 
Гьезул захIмат кIодо гьабун 
колхозалъул правлениялъ гье-
зие кьуна гIарцулал сайгъатал.

М. ХIасанов

Гъоркь Инхобги 
рагьана

Гьал къоязда Гъоркь 
Инхо росдал культураялъ-
ул рокъоб кIудияб чIаголъи 
букIана. Къаси сагIат анкьго 
тIубараб мехалда клубалъ-
ул зал занкIун цIун букIана 
гьенире рачIарал руччабаз. 
Гьениб рагьана «ТалихI» абу-
раб клуб. КПССалъул райко-
малъул руччабазда гьоркьоб 
хIалтIи гьабиялъул отделалъ-
ул заведующая З. Абакаро-
валъ бицана «ТалихI» абураб 
клубалъул гIуцIиялъул ва 
гьелъул кIваралъул. Би-
щана президиум, гьелъул 
председательлъун йищана 
руччабазул Советалъул пред-
седатель Къ. СултIанова. 
Клубалъул тIоцебесеб заня-
тиялда кIалъазе рахъана Х. 
МухIамадкамилова, Н. Бе-
гиева. Ахиралда гъваридаб 
магIнаялъул кIалъай гьабуна 
КПССалъул райкомалъул се-
кретарь П. СагIидовалъ.

Ю. ХIажиев

ХIадурана 
Къурмагъиз ХIадисовалъ

38 сон цебеккун щиб хъвалеб букIараб Гумбет районалъул «Вождасул васиятал» газеталда

Риидал гьабичIони, хасало батуларо, цIияб ицц, ясли-ах,
 КБОялъе заказал, «ТалихI» клуб рагьи...

МахIачхъалаялда Гьу-
дуллъиялъул рокъоб 15 - 16 
июналда тIобитIараб сахлъи 
цIуниялъул хIалтIухъабазул 
форумалда гIахьаллъана 
Гумбет районалъул цен-
тралияб больницаялъул 
бетIерав тохтур МухIамад 
СайгидахIмадов ва бетIерал 
специалистал. Гьеб тад-
биралда гIахьаллъи гьа-
буна «Гумбет район» 
муниципалияб райо-
налъул бетIерасул ишал 
тIуразарулев ГIабдулахIажи 
ГIабдулкъадировасги.

Дагъистаналда гьединаб 
форум тIоцебесеб нухалъ 
тIобитIана ва гьелъул хIалтIулъ 
гIахьаллъи гьабуна Россиялъ-

ул батIи-батIиял букIназдаса 
экспертаз, гIалимзабаз, тох-
турзабаз, фармацевтаз. Фо-
румалда гьоркьор лъуна 
Дагъистаналда  сахлъи цIуни 
цебетIеялъул  бугеб хIалалъул 
хIакъалъулъ ва цогидалги су-
алал. ГIахьаллъараз бицана 
регионазда медицинаялъул  
учреждениял кадрабаздалъ-
ун хьезариялъул, халкъалъе 
гьабулеб медицинаялъул хъу-
лухъ лъикIлъизабиялъул рахъ-
алъ церечIарал масъалабазул. 
Суалал рорхана байбихьулаб 
медикиябгун санитарияб ку-
мекалъул даража борхизаби-
ялъул хIакъалъулъги.

«Гумбет» РИО

тIИБ

Сахлъи цIуниялъул хIалтIухъабазул форумалда гIахьаллъана Гумбет районалъул вакилзабиги

Медикияб хъулухъалъул макъам борхизелъун

ЧIиркъатIа бугеб Тахо-Годил цIар кьураб республикаялъулаб 
музеялъул филиалалъул алатал

ХIурматиял районцоял! Унеб 
буго 2017 соналъул кIиабилеб бащ-
даб лъагIалие нилъерго районалъул 
«Гумбет» газета хъвай. Гьеб хъвазе 
бегьула почалъул отделенияздасан-
ги «Гумбет» газеталъул редакциял-
дасанги.

ХIурматиял росабазул поселени-
язул бутIрул, газета цIалулел! Бо-

кьилаан 2017 соналъул кIиабилеб 
бащдаб лъагIалие «Гумбет» газе-
талъе подписка гьабиялъулъ нуже-
ца хIаракат бахъани.

Газеталъул багьа: почалдасан 
– 199,86 гъурущ, редакциялдасан – 
100 гъурущ. 

Информациялъул 
«Гумбет» гIуцIи

къалам, дуЦа щуре щакъИялдехуН

Дуца гьудуллъун ккве квер гIатIидаб 
«Гумбет» газета

Подписка – 2017 (кIиабилеб бащдаб лъагIел)

В МФЦ можно вернуть часть суммы при по-
купке объекта  недвижимости

В целях повышения уровня занято-
сти инвалидов, проживающих на тер-
ритории Гумбетовского района,  Центр 
занятости населения и администрация 
МР «Гумбетовский район» 29 июня 2017 
года проводят специализированную яр-
марку вакансий для инвалидов в акто-
вом зале отдела образования района.

К участию на ярмарке вакансий при-
глашаются работодатели: учреждения, 
организации, предприятия, индивидуаль-
ные предприниматели, имеющие возмож-
ность предлагать работу для инвалидов и 
инвалиды, ищущие работу.

На ярмарке вакансий работодатели 
и ищущие работу инвалиды смогут по-
лучить консультацию от специалистов 
Центра занятости населения по интересу-
ющим вопросам, а также получить букле-
ты, стикеры, флаеры по теме трудоустрой-
ства и обеспечения занятости работой 
инвалидов.

 По интересующим вопросам по прове-
дению ярмарки вакансий, могут обратить-
ся по телефонам: 8(272)26239; 8(272)26369; 
89280471947.

ЦЗН Гумбетовского района

Государственная забота - инвалидам
соЦИальНая полИтИка

Гумбет районалъул МелъелтIа 
росулъ 1980 соналъ гьавуна Шамил 
ГIалиев. ЛъугIизабуна гIагараб рос-
дал гьоркьохъеб школа. 1997 соналъ 
цIализе лъугьана Дагъистаналъул па-
чалихъияб халкъияб магIишаталъул 
институталде ва 2002 соналъ менед-
жментасул махщел щвана.

2004 соналъул январалдаса 2006 
соналъул март моцIалде щвезегIан 
хIалтIана Гумбет районалъул админи-
страциялъул субсидиязул отделалъ-
ул специалистлъун, гьелдаса хадув 
– «Служба субсидий» МБУялъул нух-
малъулевлъун. 2016 соналъул маялда 
гьеб идараги къан, хIалтIудаса гIодов 
чIана.

2017 соналъул апрелалда тана 
«Гумбет район» муниципалияб райо-
налъул администрациялъул росабазул 
поселениязул администрациязулгун 
хIалтIул рахъалъ бетIерав специалист-
лъун. Гьебго моцIалъ хIалтIизе тIамуна 
«Гумбет район» муниципалияб райо-

налъул бетIерасул коррупциялда данде 
къеркьеялъул суалазул рахъалъ кумек-
чилъун.

Баркула

ЦIиял хъулухъалги цIиял хъулухъчагIиги
Шамил ГIалиев

1976 соналъ ЦIумада районалъ-
ул Агъвали росулъ гьавуна Расул 
Даитбегов. 9 класс лъугIизабуна 
МахIачхъалаялъул № 9 школалда 
1991 соналъ. Гьебго соналъ цIализе 
лъугьана МахIачхъалаялъул гидро-
мелиоративияб техникумалде ва гьеб 
лъугIизабуна 1995 соналъ.

Россиялъул армиялда хъулухъ гьа-
буна 1995-1997 соназ. Гьениса тIад вус-
сун хадув хIалтIизе лъугьана Гумбет 
районалъул жанисел ишазул отделалде. 
ТIуразаруна оперативияв дежурниясул,  
СОГалъул взводалъул командирасул, 
участковияв инспекторасул хъулухъ-
ал. 2008 соналъ Россиялъул МЧСалъул 
Гумбет районалда бугеб ОГПИялъул 
нухмалъулевлъун тана ва жанисеб хъу-
лухъалъул майорасул цIаргун пенсиял-
де ана. 2011 соналъ хIалтIизе лъугьа-
на «Россельхозбанкалъул» МелъелтIа 
бугеб офисалда хIинкъигьечIолъи 
цIуниялъул хъулухъалъул специалист-
лъун. Офис къан хадув хIалтIудаса 
гIодов чIана.

2017 соналъул анлъабилеб июналда 

тIамуна «Гумбет район» муниципалияб 
районалъул терроризмалда дандечIараб 
комиссиялъул бетIерав специалист-
лъун.

Расул Даитбегов

    В соответствии с п.8 статьи 78 Закона РД «О муниципальных выборах в РД» 
ИКМО село Ингиши, Гумбетовский район, Республика Дагестан решила:

признать избранными депутатами:
Абдулкадиров Мурад Насрудинович 
Ахкубегов Апанди Ханмагомедович
Миматулаев Гаджи Абдулшайихович 

Председатель  УИК                                                   Курамагомедов Б. М.
Секретарь                                                                 Абдулкадирова  А. С. 

Итоги
дополнительных выборов депутатов собрания муници-
пального образования «Село Ингиши» пятого созыва

18 июня 2017 года

С 19 по 28 июня 2017г. на террито-
рии Гумбетовского района будут про-
водится оперативно-профилактиче-
ские мероприятия, направленное на 
добровольное погашение гражданами 
задолженностей по административ-
ным штрафам, наложенным долж-
ностными лицами ОМВД.

Граждане, не уплатившие в установ-
ленный законом срок административ-
ный штраф, будут привлечены админи-
стративной ответственности по ч.1.ст. 
20.25 КоАП РФ.

Ст.20,25.ч. 1 КоАП РФ влечет на-

ложение административного штрафа в 
двукратном размере суммы неуплачен-
ного административного штрафа, но не 
менее 1000 рублей, либо администра-
тивный арест на срок до 15 суток, либо 
обязательные работы на срок до 50-ти 
часов.

Призываем граждан своевременно 
оплатить административный штраф.

Зулпар Магомедов,
и.о. начальника ОМВД России по 

Гумбетовскому району,
                   капитан полиции 

Оперативно-профилактическая операция «Должник»

В опубликованном в районной га-
зете «Гумбет» от 2 января 2017 г., № 1 
(6520) кадастровом номере пункта 1.1 
Постановления администрации сель-
ского поселения «Сельсовет “Игалин-

ский”» от 27.12.2016 г., № 31 «О вы-
ставлении права аренды земельного 
участка на аукцион» имеется опечатка.

Считать правильным кадастровый 
номер 05:25:000035:744.

поправка

докумеНты


